
ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН 
ГАЗРЫН 2018 ОНЫ 09 ДҮГЭЭР САРД ХИЙСЭН АЖЛЫН ТАЙЛАН 

 

2018.09.21 

1. ГАЗРЫН ХАРИЛЦААНЫ ЧИГЛЭЛЭЭР ХИЙСЭН АЖЛЫН ТАЙЛАН 

Геодези, зураг зүйн чиглэлээр: 

 Дархан сумын 9-15, 16 багийн нутаг дэвсгэрт байрлах өргөн чөлөө гудамжны 

ажлын гүйцэтгэлийг гүйцэтгэгч компаниас шалгаж хүлээн авах ажлын комисст ГХБХБГ-аас 

оролцон, өргөн чөлөө гудамжинд байршуулсан хаягийн тэмдгийг шалган хүлээн авлаа.  

    

DBS-ийн 4 замын уулзвар, хуучин хорооллын 39-р байрны 3-н замын уулзварт 
байршуулсан хаягийн тэмдэг. 

 
 Монгол Улсын “Хаягжуулалтын тухай хууль”, “Гудамж, зам талбай үл хөдлөх 

хөрөнгийг хаягжуулах журам”, “Гудамж, зам талбай үл хөдлөх хөрөнгө хөрөнгийн хаягийн 

тэмдэглэгээнд тавих шаардлага” MNS5283:2017 стандарт зэргийг баримтлан хаягийн 

нэгдсэн систем байгуулах ажлыг 21 аймаг 330 суманд хэрэгжүүлж буй ажлын хүрээнд 

Орхон сумын 1:1000 масштабтай хаягийн төслийн зургийг сумын Иргэдийн төлөөлөгчдийн 

хурлаар хэлэлцүүлэн, 2018 оны 09 дүгээр сарын 10-ны өдрийн 25 дугаар тогтоолоор 

батлууллаа.  

 Дархан-Уул аймгийн хэмжээнд шинээр хаяг дугаар олгосон судалгаа, орон нутгийн 

хөрөнгө оруулалтаар 1:1000 масштабтай байр зүйн зураг хийсэн судалгаа болон Дархан 

сумын багуудын хил заагийн зургийг /shp файлаар/ №862, №863, №867 дугаар албан 

бичгүүдээр ГЗБГЗЗГ-т хүргүүлэн ажиллалаа. 

 Аймгийн Засаг даргын албан даалгаврын хүрээнд газар тариалангийн салбарт үйл 

ажиллагаа эрхлэж байгаа аж ахуйн нэгж, иргэдийн тариалангийн газраа зохих журам, 

зориулалтын дагуу ашиглаж, эзэмшиж байгаа эсэхэд хяналт хийж, тооллого явуулсан 

ажлын тайланг ХОХБТХ-т хүргүүлсэн ба тооллогын ажлын тайлан, Хонгор сумын хаягийн 

төслийн зургийг Хонгор сумын Засаг даргын зөвлөлийн хуралд танилцууллаа. 

 Хаяг дугаар авах хүсэлт ирүүлсэн 3 иргэний материалыг хаягийн төслийн хамтаар 

2018.09.14-нд Дархан сумын ИТХ-ын Тэргүүлэгчдийн хуралд хэлэлцүүлэхээр хүргүүллээ.  

№ Зориулалт Эзэмшигч Баг 
Гудамж, хороолол, өргөн 

чөлөө 
Байр /обектын 

/дугаар 

1 Үйлчилгээ Т.Онцбилэг 13 
10-р хороолол. оюутны 1 
дүгээр гудамж  

102 дугаар байшин 
/хашаа/ 

2 Сургууль П.Навчаа 14 
2-р хороолол Нүүдэлчдын 2 
дугаар гудамж 

203 дугаар байшин 
/хашаа/ 

3 Үйлчилгээ А.Баттөмөр 3 Угалзын 2 дугаар гудамж 
208 дугаар байшин 
/хашаа/ 

 

 Дархан Ус суваг ХК-ны 2, 3, 6, 7-р багуудад байрлалтай ус түгээх цэгүүд, Орхон 

суманд байрлах цэргийн штабын сургалтын талбайн хэмжилт, 11-р цэцэрлэгийн эзэмшил 

газрын улаан шугам, 12-р сургууль, 6-р цэцэрлэгийн талбайн хуваалтын хэмжилт болон 3 

иргэн, аж ахуйн нэгжийн хүсэлт, өргөдөл гомдлын дагуу хяналтын хэмжилтийг зохион 

байгуулан ажиллалаа. Мөн Малчин баг Хөтөл хороололд шинээр төлөвлөлт хийгдэх 

газарт босгосон 6 квт-ын агаарын шугамын 49 ш тулгуурыг хэмжин, кадастрын 

мэдээллийн санд хүлээн авлаа. 

      

6 квт-ын агаарын шугамын хэмжилт 

    

12 –р сургууль, 6-р цэцэрлэгийн талбай хуваах хэмжилт 

Газрын кадастр чиглэлээр:  

 Монгол Улсын иргэн, аж ахуй нэгж байгууллагад газар эзэмшүүлэх, ашиглуулах 

болон Гадаадын эргэн хуулийн этгээд газар ашиглуулах үйл ажиллагааны хүрээнд газар 

эзэмшүүлэх гэрээ хийгдсэн Дархан суманд 52, Орхон суманд 9, Шарын гол суманд 2 

иргэн, аж ахуй нэгж байгууллагад газрын кадастрын зургаар үйлчилжээ. 

 Мөн Монгол Улсын иргэнд газар өмчлөх үйл ажиллагааны хүрээнд гэр бүлийн 

хэрэгцээний газраа өмчилсөн, өмчилсөн газраа бусдад худалдсан, бэлэглэсэн, хуваасан 

Дархан суманд 70, Орхон суманд 15, Шарын гол суманд 6, нийт 91 иргэнд газрын 

мэдээллийг мэдээллийн санд бүртгэх, кадастрын зургаар үйлчилжээ.   

 Өмчлөлийн болон эзэмшлийн газартаа хяналтын хэмжилт хийлгэх хүсэлт ирүүлсэн 

Дархан суманд 3, Орхон суманд 12 иргэний эзэмшил газарт хяналтын хэмжилтийг зохион 

байгууллаа.  

 Дархан-Уул аймгийн Хонгор сумын 3-р баг, Шивээт хэсгийн хашааны газрын 

кадастрын зураг болон Хонгор сумын 1-р баг, 3 шарын хэсэгт 302 хашааны газрын 

төлөвлөлтийн зураг зөрүүтэй зурагдсан мэдээллийг кадастрын мэдээллийн санд 

засварлалаа.  

     

 Шарын гол сумын Буянт-д байрлах Шарын гол сумын ундны усны  эх үүсвэр болох 

7-р худгийн ойролцоо ЧЧБТ гэх алтны уурхайн ухсан газарт тус сумын Цагдаагийн тасаг, 

байгаль хамгаалагч нартай хамтран хяналт шалгалтыг зохион байгуулж, хяналтын 

хэмжилт хийлээ. 

Газрын төлбөр; Газар зохион байгуулалт, төлөвлөлтийн чиглэлээр: 

 2018 онд газрын төлбөрийн орлогоос 792.7 сая төгрөгийг орон нутгийн төсөвт 

төвлөрүүлэхээс төсвийн тодотголоор 50.0 сая төгрөгийг хасаж, 742.7 сая төгрөгийг 

төвлөрүүлэх төлөвлөгөөтэй ажиллаж байна. 2018.09.20-ны өдрийн байдлаар 476.4 сая 

төгрөг төвлөрүүлж, гүйцэтгэл 64.1 хувьтай явж байна. 

 Монгол Улсын Засгийн газрын 2018 оны 182 дугаар тогтоолоор газрын суурь 

үнэлгээ шинэчлэгдсэнтэй холбоотой сумын нутаг дэвсгэрт мөрдөгдөх газрын төлбөрийн 

хэмжээг сум тус бүрээр шинэчлэн тогтоох ажлыг зохион байгуулж ажиллалаа. 2018.09.21-

ны өдрийн байдлаар Орхон сумын ИТХ-ын Тэргүүлэгчдийн 2018.09.10-ны өдрийн 24 

дүгээр тогтоолоор тус суманд мөрдөгдөх газрын төлбөрийн хэмжээг шинэчлэн тогтоосон 

ба бусад сумын хувьд 9-р сард багтаан шинэчлэхээр ажиллаж байна. Үүнд:  

- 2018 оны 9 дүгээр сарын 14, 15-нд Шарын гол сумын Дархан, Санжинт, Хайрхан 

багуудад зохион байгуулсан “Иргэдийн нийтийн хурал” хурлаар газрын төлбөрийн 

суурь үнэ түүний өөрчлөлтийн талаар тайлбар мэдээлэл хийн, газар эзэмшиж  

байгаа 29 иргэн, аж ахуй нэгж байгууллагуудад газрын төлбөрийн үнэ өөрчлөгдөж 

байгаатай холбогдуулан мэдэгдэх хуудас тараан ажиллалаа. 

        

 Аймгийн Засаг даргын 2018 оны 09 сарын 07-ны өдрийн 01-А/299 дугаар 

захирамжаар албадан чөлөөлөх жагсаалтанд орсон Дархан сум, 15-р баг 9, 10-р хэсгийн 

айл өрхийн газарт /цахилгааны шугам сүлжээний хамгаалалтын бүсээс гаргах/ хэмжилт 

хийн, Дархан сум, 14-р баг, 2-р хороололд нийтийн эзэмшлийн гудамж хаасан 2 айлын 

хашааг буулгаж ажиллалаа. 

    

 2018.09.06-ны өдөр Газрын эрх зүйн харилцааг хянан шийдвэрлэх хурлыг зохион 

байгуулан Дархан суманд харъяалалтай газар эзэмших эрхийн хугацаа сунгах 14, газар 

эзэмших эрхийг шилжүүлэх 18, эзэмшил газрын талбайг өөрчлөх 6, эзэмшил газрын 

зориулалт өөрчлөх хүсэлттэй 1, газар эзэмших хүсэлттэй 9 нийт 48 иргэний хүсэлтийг 

хэлэлцэн, хурлын шийдвэрийг аймгийн Засаг даргад танилцуулж, захирамжийн төслийг 

батлууллаа. 

 

 

 

 

 

 

 



`       

 5  

 

2. БАРИЛГА, ХОТ БАЙГУУЛАЛТЫН ЧИГЛЭЛЭЭР ХИЙСЭН АЖЛЫН ТАЙЛАН 

Ерөнхий төлөвлөгөө, хот байгуулалтын чиглэлээр: 

 Дархан-Уул аймгийн төв Дархан хотыг 2035 он хүртэл хөгжүүлэх хөгжлийн ерөнхий 

төлөвлөгөө боловсруулах ажлын хүрээнд иргэд олон нийтээр хэлэлцүүлэг зохион 

байгуулах журмын дагуу иргэд, олон нийтээс санал авах ажлыг Дархан сумын ЗДТГ, 

Дархан сумын 18 багийн Засаг дарга нар, Авто тээврийн төв, ДДС ХК, ДСЦТС ХК, ЦДҮС 

ТӨХК, МХС ХК, НААҮГ-уудтай  хамтран ажиллаж төрийн албан хаагчдаас болон иргэдээс 

санал авах талаар албан бичгийг хүргүүлэн, хэлэлцүүлэг хийх бэлтгэл ажлыг хангаад 

байна. 

 Мөн Дархан хотыг 2035 он хүртэл хөгжүүлэх хөгжлийн ерөнхий төлөвлөгөөг иргэд 

олон нийтээр хэлэлцүүлэх тухай хэвлэл мэдээллийн хэрэгслээр мэдээлэл бэлтгэн 

иргэдэд сурталчилан ажиллаж байна.  

    

    

 Жайка, аймгийн Онцгой байдлын газрын хамтарсан Дархан-Уул аймагт 

хэрэгжүүлэхээр ажиллаж байгаа Газар хөдлөлтийн гамшгийн эрсдэлийг бууруулах 

төлөвлөгөө боловсруулах ажилд 2018.09.17-2018.09.18-ны өдрийн хооронд мэдээллээр 

хангаж ажилласан. 

 2018.09.20-ны өдөр Дархан-Уул аймгийн Ногоон хөгжлийн бодлого боловсруулах 

ажлын хүрээнд өөрийн салбарт хэрэгжиж байгаа болон хойшид төлөвлөж байгаа ажлын 

талаар мэдээлэл бэлтгэн, танилцууллаа. 

Инженерийн дэд бүтцийн чиглэлээр: 

 Наран толгой, Манхантолгойн гэр хороололд хийгдэх УДДТөвийн барилга 2,3-т 

зургийн автор болон захиалагч, гүйцэтгэгчтэй хамт уулзалт зохион байгуулж барилга 

доторх өрөөний зохион байгуулалт өөрчлөх, цахилгааны тэжээл татах, УДДТ-2-ын суурийн 

ажил зэрэг асуудлуудыг шийдвэрлэсэн.  

 

       Наран толгойн УДДТ-2                                                     Наран толгойн УДДТ-1  

 Гэр хорооллын нөхцлийг сайжруулах хөтөлбөрийн хүрээнд хэрэгжих нийтийн 

халуун усны газрын 5 байршлыг гаргаж, барилгын ерөнхий зургийг танилцуулсан. 

  

7-р багт барих халуун усны байршил                   6-р багт барих халуун усны байршил  

 Альянс-Тек ХХК гүйцэтгэж буй цэвэр усны шугамын шинэчлэлтийн ажилд 8 удаа 

захиалагчийн хяналт тавьж ажилласан. Шугамын трасс дагуух хэсэгт нөхөн сэргээлтийн 

ажлын талаар 1 удаа уулзалт зохион байгуулсан. Энэ 9 дүгээр сарын сүүлээр улсын 

комисс ажиллах төлөвлөгөөтэй байна.  

    

7-р багт хийгдэж буй цэвэр усны шугамын ажил                         Нөхөн сэргээлтийн ажил  

 Спорт цогцолборын барилгын цахилгаан хангамжийн шугамын ажилд 4 удаа, 23-р 

цэцэрлэгийн гадна шугам сүлжээний ажилд захиалагчийн хяналт тавьж гарсан зөрчил 

дутагдлыг арилгуулж ажиллалаа.   

 

                         Спорт цогцолборын цахилгааны шугамын ажил  

 Дулааны шугамд барилга байгууламж холбох 26 иргэний хүсэлтийн дагуу тооцоо 

судалгаа хийж,  дулааны тодруулах хуудсаар үйлчиллээ. 

 

Барилга угсралт, техник хяналтын чиглэлээр: 

 Монгол Улсын Хөдөлмөрийн аюулгүй байдал, эрүүл ахуйн тухай хуулийн 17.4 дэх 

заалтын дагуу “ЖАЙКА” Японы олон улсын хамтын ажиллагааны байгууллага болох 

БХБЯ, МХЕГ, БХТ-тэй хамтран хэрэгжүүлж буй “Барилгын салбарын хөдөлмөрийн 

аюулгүй байдлын менежментийн чадавхийг бэхжүүлэх” төслийн хүрээнд "Хөдөлмөрийн 

аюулгүй байдал, эрүүл ахуйн нийт ажилтан"-ны сургалтыг 2018.09.17-ны өдөр ШУТИС-ийн 

Дархан-Уул аймаг дахь технологийн сургуулийн хурлын заалан барилгын салбарын 41 

ИТА-г оролцуулан зохион байгуулж ажилласан.  

 Дархан-Уул аймгийн нутаг дэвсгэрт барилгын ажил эхлүүлэх, үргэлжлүүлэх 

зөвшөөрөл хүссэн иргэн, аж ахуй нэгжийн хүсэлтийн дагуу холбогдох материалыг хянан, 

зөвшөөрлийг олгосон. Үүнд: 

 Дархан-Уул аймаг, Дархан сум, 8-р багт байршилтай иргэн З.Баясгалангийн 

эзэмшлийн үйлчилгээний зориулалттай 4 давхар барилгын техникийн бичиг 

баримтыг хянан үзэхэд барилга байгууламжийн экспертизийн дүгнэлт дутуу тул 

барилгын ажил эхлүүлэх зөвшөөрөл олгох боломжгүй хариуг хүргүүлсэн,  

 Дархан-Уул аймаг, Дархан сум, 13-р багт байршилтай М-Си-Эс кока кола ХХК-ний 

агуулах барилгын гадна бохир, дулааны шугамын угсралтын ажил эхлүүлэх 

зөвшөөрөл хүссэний дагуу барилгын техникийн бичиг баримтыг хянаж үзэн 

зөвшөөрлийг олгосон.  

 Мөн барилга угсралтын тусгай зөвшөөрөлтэй Морин хад констракшн ХХК-ний 

тусгай зөвшөөрөл хугацаа сунгах хүсэлтийн дагуу барилгын техникийн бичиг баримтыг 

хянаж үзэн Монголын барилгын үндэсний ассоциацид тодорхойлолтыг хүргүүллээ.  

 

3. ДОТООД АЖИЛ: 

Өргөдөл гомдол шийдвэрлэлтийн талаар: 

 ГХБХБГ-т 2018 оны 08 дугаар сарын 25-ний өдрөөс 09 дүгээр сарын 21-ны өдрийн 

хооронд нийт 126 албан бичиг /хариутай 92/, 99 өргөдөл /хариутай 95/ ирсэнээс 61 албан 

бичиг, 48 өргөдөл шийдвэрлэн, 31 албан бичиг, 47 өргөдөл хяналтад бүртгэжээ. 

 Албан бичиг, өргөдлийн шийдвэрлэлтийг графикаар харуулбал: 

График 1. Албан бичиг, өргөдлийн шийдвэрлэлт, хяналтанд авч судлаж буй 

талаарх мэдээлэл 

  

Жич: 9 дүгээр сард хариугүй 34 албан бичиг, 4 өргөдөл ирсэн нь сонсгох ажиллагааны 
хариу тайлбар 4,мэдэгдлийн хүрээнд зөрчлөө арилгасан мэдээ .., зөвлөмж, чиглэл ... 
байна. 

 

 2018 оны 09 дүгээр сард ГХБХБГ-ын удирдлагаас 99 албан бичиг төлөвлөж 

явуулжээ. Явсан албан бичгийн төрлийг ангилан графикаар харуулбал: 

График 2. ГХБХБГ-аас явуулсан албан бичгийн төрөл  

 

Хууль, эрх зүйн хүрээнд: 

 Аймгийн Засаг даргад холбогдох нэхэмжлэлтэй Захиргааны хэргийн шүүх хуралд 

2018 оны 9 дүгээр сард 3 шүүх хуралд ГХБХБГ-аас оролцсон. Үүнд: 

 Д.Амаржаргалын нэхэмжлэлтэй Дархан-Уул аймгийн Засаг даргад холбогдох 

Дархан-Уул аймаг дахь Захиргааны хэргийн анхан шатны шүүхийн 2018.06.21-ний өдрийн 

114/ШШ2018/0021-р шийдвэрийг эс зөвшөөрч Нийслэлийн давж заалдах шатны шүүхэд 

гомдол гаргасан ба хурал 2018.09.13-ны өдөр болж анхан шатны шийдвэрийг хэвээр 

үлдээж нэхэмжлэгч талд шийдвэрлэсэн. 

 “Содон цамхагт өргөө” ХХК-ний нэхэмжлэлтэй Дархан-Уул аймгийн Засаг даргад 

холбогдох Дархан-Уул аймаг дахь Захиргааны хэрэгт Улсын Дээд шүүхэд 2018.09.12-ны 

өдөр оролцож, нэхэмжлэлийн шаардлагыг хэрэгсэхгүй болгож шийдвэрлэсэн. 

 Сонголон хайрхан ХХК-ний нэхэмжлэлтэй Дархан-Уул аймгийн Засаг дарга, 

ГХБХБГ-т холбогдох захиргааны шүүх хуралд оролцсон ба нэхэмжлэлийн шаардлагыг 

бүхэлд нь хэрэгсэхгүй болгож, гуравдагч этгээд Баясах түшээ ХХК-ний бие даасан 

шаардлагыг хангаж, аймгийн Засаг даргын 2016 оны А/491 дүгээр захирамжийн тус 

компанид холбогдох хэсгийг хүчингүй болгож шийдвэрлэсэн. 

